
難經 

第二十一難-形脈病不病 

原文 

經言人形病脈不病曰生，脈病形不病曰死，何謂也？

然：人形病脈不病，非有不病者也，謂息數不應脈數也，此

大法。 

 

註釋 

周仲立曰：「形體之中覺中憔悴，精神昏憒，食不知美，而脈得四時之從，

無過不及之偏，是人病脈不病也。形體安和，而脈息乍大乍小，或至或損，弦緊

浮滑沈濇不一，殘賊沖和之氣，是皆脈息不與形相應，乃脈病人不病也。」 

仲景云：「人病脈不病，名曰內虛，以無穀氣，神雖困無苦。脈病人不病，

名曰行尸，以無王氣，迕眩仆不識人，短命則死。」 

謝氏曰：「按本經答文，詞意不屬似有脫誤。」 

 

 


